ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆԻՍԻ 16-ի N 970-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
	1. Ֆինանսների նախարարություն
	16.10.2024թ.

	
	№ 01/9-1/21863-2024

	 «Հայաստանի Հանրապետության կառավարության 2023 թվականի հունիսի 16-ի N 970-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է Երևան քաղաքի Շենգավիթ վարչական շրջանի Նոր Խարբերդ թաղամասի ամբողջական գազաֆիկացման համար շուրջ 50 կմ գազամատակարարման խողովակների անցկացման և ցանցի ընդլայնման համար իրականացվելիք աշխատանքները՝ 875.9 մլն դրամ  (ներառյալ ԱԱՀ) արժեքով ընդգրկել ՀՀ կառավարության 16.06.2023թ. N 970-Լ որոշմամբ (այսուհետ՝ Որոշում) հաստատված Երևան քաղաքը գազամատակարարման լրացուցիչ նոր հզորություններով ապահովելու ծրագրում: 
Հաշվի առնելով, որ նախագծով առաջարկվող Նոր Խարբերդ թաղամասի 50 կմ գազատար խողովակաշարի կառուցման աշխատանքները հանդիսանում են ներքին գազաբաշխման ցանցի կառուցում, իսկ Որոշմամբ կարգավորվում է Երևան քաղաքի գազամատակարարման լրացուցիչ նոր հզորություններով ապահովելու ծրագիրը, ուստի առաջարկվող փոփոխությունը Որոշմամբ հաստատված ծրագրում ներառելը չի բխում Որոշման նպատակներից:
Վերոնշյալից ելնելով առաջարկում ենք քննարկել հարցի այլընտրանքային  կարգավորման հնարավորությունը, մասնավորապես «Գազպրոմ Արմենիա» ՓԲԸ-ի կողմից իրականացվող ներդրումային ծրագրում ներառելու հնարավորությունը կամ ծախսերը Երևանի քաղաքապետարանի բյուջեի շրջանակներում իրականացնելու հնարավորությունը՝ իրականացվող միջոցառումների առաջնահերթությունների վերանայման միջոցով:
Ինչ վերաբերվում է Նախագծի առաջնձին հարցերին, ապա. 
ա/ Որոշման N1 հավելվածի 10-րդ կետի 2-րդ ենթակետով նախատեսված աշխատանքների 2-րդ փուլի՝ Երևան քաղաքի Հարավ-Արևմտյան հատվածի աշխատանքների կատարման համար նախնական խոշորացված ցուցիչով նախատեսված 5.3 միլիարդ դրամը (առանց ավելացված արժեքի հարկի) առաջարկվում է փոխարինել 5.35 միլիարդ դրամով (ավելացնել 50 մլն դրամով)։ Հիմք ընդունելով Որոշման N  1 հավելվածի 11-րդ կետի 1-ին ենթակետի պահանջները (Հետագայում ծրագրով նախատեսված աշխատանքների ավարտից հետո փաստացի ցուցանիշների հիման վրա կկատարվի ծախսերի ճշգրտում գազամատակարարման համակարգի սակագների հաշվարկներում), ինչպես նաև այն, որ հիմնավորման մեջ բացակայում է 2-րդ փուլի արժեքի փոփոխության վերաբերյալ պարզաբանումները, առաջարկվում է նախագծից հանել առաջարկվող փոփոխությունը:
բ/ Չնայած Նախագծի հիմնավորման մեջ նշվում է, որ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, այնուամենայնիվ կարևորում ենք սակագների փոփոխության վրա հնարավոր ազդեցության գնահատումները։ 
բ/ Հաշվի առնելով նախագծի բնույթը՝ անհրաժեշտ է նախագծի 2-րդ կետով նախատեսված որոշման ուժի մեջ մտնելու ժամկետը համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջներին:
	Չի ընդունվել։
ՀՀ ֆինանսների նախարարության կողմից ներկայացված դիտողությունների և առաջարկությունների առնչությամբ ՀՀ հանրային ծառայությունները կարգավորող հանձնաժողովը 04.11.2024թ. № ՍԱ/34.3-Մ2-11/5197-2024 գրությամբ (կցվում է) ներկայացրել է հետևյալ պարզաբանումը։ 
Գազամատակարարման համակարգը բաղկացած է փոխադրման ցանցից և բաշխման ցանցից, որոնք սահմանված են «Էներգետիկայի մասին» օրենքի 4-րդ հոդվածով, իսկ «ներքին գազաբաշխման ցանց» հասկացություն նշված օրենքով և ՀՀ հանրային ծառայությունները կարգավորող հանձնաժողովի իրավական ակտերով սահմանված չէ։ ՀՀ կառավարության 16.06.2023թ.-ի №970-Լ որոշմամբ հավանության արժանացած ծրագիրը վերաբերում է Երևան քաղաքում գազի բաշխման ցանցի կառուցմանը, իսկ Նոր Խարբերդ թաղամասը հանդիսանում է Երևանի վարչական տարածք։ 
Ուստի, Նոր Խարբերդ թաղամասում գազաբաշխման ցանցի կառուցումը չի հակասում Երևան քաղաքը գազամատակարարման լրացուցիչ նոր հզորություններով ապահովման ծրագրին։
Ինչ վերաբերում է ծրագրի այլընտրանքային ֆինանսավորմանը, ապա հայտնում ենք, որ Երևանի քաղաքապետարանն իր՝ սույն թվականի հունիսի 24-ի №01/104626-24 գրությամբ իրազեկել է, որ հանձնաժողով է դիմել՝ հաշվի առնելով Երևան քաղաքի բյուջեի սղությունը, և խնդրել է, Նոր Խարբերդ թաղամասի գազիֆիկացման աշխատանքները ներառել որևէ ներդրումային ծրագրում։ 
«Գազպրոմ Արմենիա» ՓԲԸ-ի հնգամյա ներդրումային ծրագրերը հաստատվում են՝ հաշվի առնելով ՀՀ գազամատակարարման և գազիֆիկացման գլխավոր սխեմայով նախատեսված ուղղությունները, որոնցով նոր թաղամասերի գազիֆիկացման աշխատանքներ նախատեսված չեն, և ընկերությունը բազմիցս հայտնել է, որ չունի լրացուցիչ ֆինանսական միջոցներ նման աշխատանքների համար, ուստի, թե համայնքի կողմից, և թե ընկերության ներդրումային ծրագրի շրջանակում, Նոր Խարբերդ թաղամասի գազիֆիկացման աշխատանքների իրականացումը խնդրահարույց է։ 
Նախագծի N1 հավելվածի 10-րդ կետում «5.3» թիվը՝ «5.35» թվով փոխարինվել է՝ այն ավելի ամբողջական ցույց տալու նպատակով։ Թվի ծավալային փոփոխություն տեղի չի ունեցել, և դա համապատասխանում է ՀՀ կառավարության 16.06.2023թ.-ի №970-Լ որոշման հավելվածի 3-րդ աղյուսակում նշված թվին՝ 5 355 մլն դրամ։
Սակագների վրա ազդեցության մասով հայտնում ենք, որ հաշվի առնելով ՀՀ կառավարության 16.06.2023թ.-ի №970-Լ որոշման 3-րդ կետի 2-րդ ենթակետով ամրագրված պայմանը, անհրաժեշտություն կառաջանա վերանայել հանձնաժողովի 2024 թվականի սեպտեմբերի 9-ի №294-Ն որոշմամբ 2025 թվականի հունվարի 1-ից ուժի մեջ մտնող միացման վճարները` դրանք ավելացնելով շուրջ 2.6%-ով։
Նախագծի՝ 2-րդ կետով նախատեսված ուժի մեջ մտնելու ժամկետը ենթակա է խմբագրման։  
 Ընդունվել է, խմբագրվել է՝ հաշվի առնելով ՀՀ արդարադատության նախարարության կողմից ներկայացված առաջարկությունը։

	2. Էկոնոմիկայի նախարարություն
	04.10.2024թ.

	
	№ 01/20089-2024

	Առաջարկություններ և առարկություններ չկան:
	

	[bookmark: _Hlk118321917]3. Շրջակա միջավայրի նախարարություն
	14.10.2024թ.

	
	№ 01/9-1/21863-2024

	 Առաջարկություններ և առարկություններ չկան:
	

	4. Արդարադատության նախարարություն
	09.10.2024թ.

	
	№/27.0.01/40384-2024

	«Հայաստանի Հանրապետության կառավարության 2023 թվականի հունիսի 16-ի №970-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 2-րդ կետից անհրաժեշտ է հանել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասի կարգավորումը, որի համաձայն՝ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից։
	 Ընդունվել է, խմբագրվել է։
	 

	5. Ներքին գործերի նախարարություն
	08.10.2024թ.

	
	№43/6/179342-24

	Առարկություններ և առաջարկություններ չկան:
	 
	 

	6. Քաղաքաշինության կոմիտե
	08.10.2024թ.

	
	№ 01/18.1/15218-2024

	Առարկություններ և առաջարկություններ չկան:
	

	7. Կադաստրի կոմիտե
	09.10.2024թ.

	
	№ ՍԹ/16460-2024

	 Առաջարկություններ չկան:
	  
	 

	8. Հանրային ծառայությունները կարգավորող հանձնաժողով
	07.10.2024թ.

	
	№ ԳԲ/34.3-Մ2-11/4740-2024

	 Առարկություններ չունի:
[bookmark: _Hlk182239191]Միևնույն ժամանակ, հաշվի առնելով ՀՀ Քաղաքացիական օրենսգրքի 598-րդ հոդվածի 3-րդ մասով սահմանված կարգավորումը,  առաջարկում ենք ներկայացված նախագծում նախատեսել դրույթ, որի համաձայն Հայաստանի Հանրապետության կառավարության 2023 թվականի հունիսի 16-ի «Երևան քաղաքը գազամատակարարման լրացուցիչ նոր հզորություններով ապահովելու ծրագրին և գազաբաշխման հանգույցների կառուցման իրականացման ժամանակացույցին հավանություն տալու մասին» №970-Լ որոշման N 1 հավելվածի 3-րդ կետի 3-րդ ենթակետը կշարադրվի հետևյալ խմբագրությամբ․
«3) սույն կետի 2-րդ ենթակետում նշված միացման վճարները սահմանելիս միացման վճարից ազատել՝ 
ա. ոչ առևտրային կազմակերպություն հանդիսացող այն անձանց, որոնք դիմել են ծրագրով սահմանված ուղղությամբ գազամատակարարման ցանցին միացման համար, գազամատակարարման ցանցի կառուցումն իրականացվել է այդ անձանց կողմից, առկա են ավարտական փաստաթղթերը, և կառուցված գազամատակարարման ցանցն անհատույց հանձնել են ընկերությանը,
բ. առևտրային կազմակերպություն հանդիսացող այն անձանց, որոնք դիմել են ծրագրով սահմանված ուղղությամբ գազամատակարարման ցանցին միացման համար, գազամատակարարման ցանցի կառուցումն իրականացվել է այդ անձանց կողմից, առկա են ավարտական փաստաթղթերը, և կառուցված գազամատակարարման ցանցն օտարել են ընկերությանը 100 000 դրամով։»։
	 
 Ընդունվել է, խմբագրվել է։
	 

	9. Քաղաքաշինության, տեխնիկական և հրդեհային անվտանգության տեսչական մարմին
	21.10.2024թ.

	
	№ՔՏՄ/11.03/31014-24

	Դիտողություններ և առաջարկություններ չկան:
	
	

	10. Վարչապետի աշխատակազմի տեսչական մարմինների աշխատանքների համակարգման գրասենյակ
	09.10.2024թ.

	
	№//34484-2024

	Դիտողություններ և առաջարկություններ չկան:
	
	

	11. Երևանի քաղաքապետարան
	09.10.2024թ.

	
	№ 01/165092-24

	Դիտողություններ և առաջարկություններ չկան:
	 

	12. Վարչապետի աշխատակազմ
տարածքային զարգացման և շրջակա միջավայրի հարցերի վարչություն
	02.12.2024թ.

	
	№ 02/12.21/41203-2024

	1. Նախագծի 1-ին կետի 1-ին ենթակետով նախատեսվում է լրացում իրականացնել ՀՀ կառավարության 2023 թվականի հունիսի 16-ի «Երևան քաղաքը գազամատակարարման լրացուցիչ նոր հզորություններով ապահովելու ծրագրին և գազաբաշխման հանգույցների կառուցման իրականացման ժամանակացույցին հավանություն տալու մասին» N 970-Լ որոշման (այսուհետ՝ Որոշում)  N 1 հավելվածի 3-րդ կետի 3-րդ ենթակետում, մինչդեռ, հարկ է նկատի ունենալ, որ Որոշման N 1 հավելվածի 3-րդ կետը 3-րդ ենթակետ չունի:
Միաժամանակ՝ 1-ին կետում «Հայաստանի Հանրապետության» բառերից հետո բացակայում է «կառավարության» բառը, իսկ «լրացնել և» բառերի անհրաժեշտությունը բացակայում է, հաշվի առնելով «շարադրել հետևյալ խմբագրությամբ» ձևակերպման առկայության հանգամանքը:
	 Ընդունվել է։ Խմբագրվել է։

	2. Նախագծի 1-ին կետի 2-րդ ենթակետով նախատեսվում է Որոշման N 1 հավելվածի 6-րդ կետը լրացնել նոր՝ «4) Հատված 1՝ Նոր Խարբերդ թաղամաս:» ենթակետով, մինչդեռ Որոշման օրինաչափությամբ՝ Որոշմամբ նախատեսված ծրագրերի փուլերը տրոհված են համապատասխան ճյուղերի:
Հետևաբար, վերոգրյալի համատեքստում, առաջարկում ենք լրամշակել դրույթը:
	 Ընդունվել է։ Խմբագրվել է։

	3. Նախագծի 1-ին կետի 4-րդ և 5-րդ ենթակետերով նախատեսվում է Որոշման N 1 հավելվածի 11-րդ կետի N 1 աղյուսակը և 14-րդ կետի N 4 աղյուսակը լրացնել նոր՝ 3-րդ կետով:
Այս առումով հայտնում ենք, որ լրացուցիչ պարզաբանման կարիք ունի վերոնշյալ աղյուսակներում թաղամասի գազաբաշխման ցանցի կառուցման աշխատանքներն առանձին տողով նախատեսելու անհրաժեշտության հարցը, հաշվի առնելով, որ Որոշման N 1 հավելվածի 6-րդ կետի համաձայն՝ թաղամասի գազաբաշխման ցանցի կառուցման աշխատանքները 2-րդ ԳԲԿ-ն սնող կողմնատարից նոր ԳՃԿՀ-ի և հիմնական սնող գազատարի կառուցման աշխատանքների մաս են կազմում:
	 Ընդունվել է։ Խմբագրվել է։

	4. Ինկորպորացման տեսանկյունից հետագա խնդիրները բացառելու նպատակով առաջարկում ենք քննարկել Նախագծի 1-ին կետի 3-րդ ենթակետի վերանայման հարցը, հաշվի առնելով, որ «5.3» և «3.8» թվերը ամրագրված են Որոշման 10-րդ կետի 2-րդ և 3-րդ ենթակետերում:
	 Ընդունվել է։ Խմբագրվել է։



